
Hopi bia ta lubidá Hulanda Karibense den maneho 
nashonal pa medio ambiente di bida  
 
Komunikado di prensa Rli – 13 di yüni 2025  
 
Aunke Boneiru, Sint-Eustatius i Saba ta un parti integral di Hulanda, e islanan aki hopi bia 
no ta inkluí den e maneho di reino pa medio ambiente di bida. Ademas, no tin sufisiente 
finansiamentu struktural pa e tareanan regular di e islanan. Un aserkamentu integral ta 
nesesario pa yega na igualdat den kalidat di e ambiente di biba pa henter Hulanda. Asina 
Konseho di Medio Ambiente i Infrastruktura (Rli) ta deklará den su konseho ‘Huntu pa 
mihó: rekomendashonnan pa maneho di reino tokante e dominio físiko den Hulanda 
Karibense’, ku a wòrdu risibí awe pa señor Lapperre (Direktor-General Relashonan den 
Reino) na nòmber di Minister di Asuntu Interno i Relashon den Reino.  
 
Retonan grandi i tambe retrasonan grandi 
E islanan Karibense di Boneiru, Sint-Eustatius i Saba ta konfrontando retonan grandi den nan 
ambiente di bida físiko. Por ehèmpel, e disponibilidat di bibienda i tambe e kalidat di bibienda ta bou 
di nivel. Meskos ta konta pa e infrastruktura di karetera: di menos i di mal kalidat. Aunke ku e 
islanan ta un parti integral di pais Hulanda for di 10-10-2010, tin retrasonan grandi i inhustifikabel 
den e ambiente físiko di bida kompará ku Hulanda Europeo. 
 
Manehonan di polítika aktual ta kontribuí na retraso 
E konseho ta remarká ku e retrasonan – i nan eksistensia kontinuo – ta parsialmente kousá pa 
diferensianan den e manehonan di polítika di e gobièrnu sentral. Ademas, e konseho ta konstatá ku 
e kapasidat di implementashon ta inadekuá, tantu riba e islanan komo na gobièrnu sentral, pa por 
atendé ku e retonan grandi den e ambiente di bida. Finalmente e konseho ta konstatá ku 
intensifikashonnan di polítika pa Hulanda Europeo no ta bai outomátikamente kompañá ku 
intensifikashonnan di polítika ekivalente pa Hulanda Karibense, apesar di e promesa di gabinete. 
 
Un ambiente di kalidat di bida ekivalente pa henter Hulanda 
E konseho ta hasi tres rekomendashon pa yega na igualdat den e kalidat di ambiente di bida pa 
henter Hulanda, inkluyendo e islanan den Karibe. 
1. Determiná nivelnan di ambishon huntu. 

E konseho ta rekomendá pa gobièrnu sentral i e islanan den Karibe determiná ki ambishonnan 
nan tin pa kalidat di e ambiente físiko di bida, den konsulta ku residentenan i empresarionan. 
Aunke aktualmente tin palabrashon en general riba e divishon di tareanan entre gobièrnu i e 
islanan, no a determiná e nivel di kalidat na kua ehekushon di e tareanan aki mester wòrdu 
kondusí. 

2. Oumentá e impakto i koperashon entre gobièrnu sentral i e islanan den Karibe. 
E nivel di ambishon konhunto mester wòrdu tradusí den un finansiamentu di gobièrnu sentral ku 
ta kuadra pa e islanan. Pero kapasidat di implementashon no ta trata solamente plaka i 
kapasidat so. Tambe e ta rekerí boluntat (atministrativo) pa aktua i konfiansa mutuo. E divishon 
formal di ròl i tareanan no mester ta un frontera ku ta wòrdu vigilá estriktamente, pero un punto 
di salida kaminda tur partido ta hasi loke ta nesesario pa realisá e nivel di ambishon formulá. 
Segun e konseho, esaki ta inkluí un programa di koperashon duradero i substansial entre 
gobièrnu sentral i e tres islanan Karibense. Esaki mester ta den liña ku e Programa Nashonal pa 
Regionnan Vital inisiá dor di e gabinete, ku aktualmente ta enfoká solamente riba Hulanda 
Europeo. 
 

 



 

2/2 

 

3. Inkluí Hulanda Karibense for di kuminsamentu den e formulashon di maneho. 
Finalmente, e konseho ta boga pa Hulanda Karibense tambe wòrdu inkluí for di kuminsamentu 
den e formulashon di maneho pa e ambiente di bida físiko. Esaki ta e palabrashon for di 2019, 
pero den praktika hopi biaha esaki no ta wòrdu siguí. Ta p’esei gobièrnu sentral mester traha un 
resumen breve di tur e intenshonnan di maneho den e ambiente di bida físiko na algun 
momentunan fiho kada aña, i spesifiká kon e tin intenshon di inkluí Hulanda Karibense den 
esaki. E tres islanan karibense na nan turno mester haña oportunidat pa partisipá, riba petishon, 
den por ehèmpel areglonan di supsidio òf programanan di insentivo ku gobièrnu sentral tin 
intenshon di apliká solamente na Hulanda Europeo. 

Nota pa redakshon / no pa publikashon  
Pa pidi entrevista por tuma kontakto ku Anneke Verschoor, konsehero di 
komunikashon, anneke.verschoor@rli.nl of +31 6 1535 9540. 
 
Pa mas informashon tokante e konseho, por tuma kontakto ku Joris Stok, lider di proyekto, 
joris.stok@rli.nl òf +31 6 1324 6502. 
 
Riba 13 di yüni 2025 for di 15.00 uur, por deskargá e konseho via www.rli.nl 
Sigui nos riba LinkedIn i usa e hashtagnan #Caribischnederland #leefomgeving 
 
Tokante e Rli 
E Konseho di Medio Ambiente i Infrastruktura, (Rli) ta un konseho di konseho independiente pa gobièrnu i 
parlamento. E konseho ta duna konseho solisitá i no solisitá tokante e liñanan prinsipal di polítika riba tereno di 
desaroyo sostenibel di e medio ambiente di bida i infrastruktura. E konseho ta atendé prinsipalmente asuntunan 
sosial stratégiko di ordenamentu teritorial i ekonomia, bibienda, medio ambiente, alimentashon i materia prima, 
naturalesa, agrikultura, mobilidat i seguridat. Presidente ta Dr. J.J. (Jan Jacob) van Dijk. www.rli.nl 

